
Ande muro iskiripe 40 fomane alavarenca’ kerav analiza, save ando
Ungro dine avri. Kodolenge kethanutne butja, vel konceptualni, vel
praktikalni diferenciji fodav thaj kodo dicol, ke le alavara ande stare
periodonde saj suvenpe. Ando angluno periodo (1797-1935) le anglu-
ne dunavimata si, ande soste deklinalime formi si somnosarde, la or-
tografijake reguli naj konzistenti, le informatorengo numero limitimej,
thaj ¢i zZanelpe but pala la butjako proceso. Ando maj profesionalno
periodo (1967-1984) vi Zangle manusa linepe te keren butji andej ro-
mani leksikologija, le iskiritora pale cirden karing le modernone alava-
rengi iskirimaske thaj ortografijake reguli. Ando preskriptivno periodo
(1984-1998) o deskriptivno dikhipe paruvelpe la preskripcijasa, thaj
neologizmonca zumaven maj pase tanen e fomani karing la Europake
kaver Siba, de e fomani sib ande kado periodo kerdjol la politikako inst-
rumento. Ando akanutno periodo (kathar le 2000-ci bersa) maj dur ba-
rol le internacionalizmongo butipe, de vandre aven le sanskritickona
thaj hindickona rikitake alava, thaj pala’kh nivelo sa maj vazni proble-
mi zerin opre. Ande mufi analiza andre sikavav le fomane alavarengi
historija, la ortografijake pusimata, unji fundutne konceptualni proble-
mi thaj kodi diferencija, so si maskar le alavarenge anava thaj kodole
alavengo numero, sode si ande lende.

Kijake alava: Fomani $ib, alavara, lingvistika, leksikologija

' E Zanimaski butji andel K 129378 numerosko projekto, le Ungrikone The-
mesko Nacionalno Rodimaski, Bararimaski thaj Inovacijaki Oficijake Zuti-
masa si kerdi. Mure iskirimasa serosarav po Talos Endre, pe mufo mentori.

? Pej fomani $ib but dialektalni variantura pinZarenpe po “alavari™ slovari,
slovaro, recniko, dikcjonari, sotari, lavengiro lil, lavengiri lilvari, lavesko lin,
avazari, alavni kenjva, alavengeri kenva, lavustik, rakerpaskero lil thaj kade
maj dur. Ande muro iskiripe o “alavari” terminusi hasnij, ke ando Ungro kado
alav si 0 maj pinzardo.

1 Anglune alava

Vi maj konzervativhona estimacijasa maj but sar 3.5 miliova Zene
vorbin e fomani §ib andej Europa, kodole manus pale, kon pe la lu-
make kaver thana beSen, maj but sar dopas miliovo $aj aven (MATRAS
2002). Lengo ¢ac¢o numero maj uco $aj avel, ke le fomane kethanima-
ta, sar kaver Sibake minoritetura, vandel $ibarimaske Zanimaske butja
bidikhimaske asen; vi kade e fomani si e dujto maj bari minoriteticko
$ib ande la Europaki Unija palaj katalanicko $ib. Majna ande sako them
vorbin e fomani andej Europa, de akanak numa ande la Kosovaki Re-
publika si oficijalno §ib thaj ande la Nordutnona Macedonijako Suto
Orizari (Illymo Opu3sapu, andel thanutne manusengi vorba IIlymxa
.§utka), savo jekh si maskar kodole des forura, anda soste asel Skopija,
le Nordutnona Macedonijaki Republikako baro foro.

E fomani naj teritorialno §ib, nastig phandasla ka'’kh geograficka
vadj politicka definime than (SzarLar 2015). La fomana $ibake ketha-
nimata andej $pecialno situacija si pala la sociolingvistikaki perspek-
tiva, ke von ¢i Zanen te na hasnin le krujalimaske komunitetonge Siba,
anda kadi le fomane vorbimaske kethanimata butivar duj, de unjivar
vi trin, vadj maj bute Sibangej le. Andej Slovakija maj but sar 90% vor-
bin khere maj but sar jekh $ib (Gazovicova 2015). E fomani anglunes
ande primarickona Sibaki socializacijake areni $aj sitjon le fom, apal,
maskar le njamura thaj maj butivar andel vorbimaski komunikacija,
ke ande kodole areni, kaj soste le majoritetoske $iba di¢on (i.e. ando
sitjaripe, politika, medija, Zanimata thaj kade maj dur) le fomane vor-
bitoren nas $ajipe te hasnin pengi $ib, thaj anda kadi la profesionalno-
na Sibake registera maj na ¢ek cefa ¢i arakhadjile. Le zumavimata te
kerenle, kodole cefa si thaj rudimentarnij le. Rizova et al. (2020) kodi
phenen, ke sitjaripe, boldipe, publikacija, diplomatikaki komunikaci-
ja, bikinkeripe thaj zurnalizmo feri atunci $aj aven, te si iskirime Sib.

But varietatura sila fomana $iba vadjes thajle Sibara la Sibake varie-
tatura pala kaverfelika aspektusa Sute ande gruponde. Le kategorizaciji
kaverfelika elaboracijasa, precizitetosa thaj metodologijasa kerde thaj
kodolenge kritiki trade karing sa maj but solucija, kade le maj frisni ro-
dimata andej $ib kadala 12 grupura inkren rigate jekhavrestar: sudut-
no balkanoski, nordutno balkanoski, apeninengi, slovenicko, sudutno

centralno, nordutno centralno, transilvanijaki, vlaxicko, ukrajinicko,
nordutno orienticko, nordutno okcidenticko thaj iberijaki fomani.
Sakone fomane dialektos si kethanutni Strukturalno sumbura, de le
maskardialektalno variacija bari $aj avel, maskar jekh-jekha sibako va-
rietato le vorbitori butivar nastig hatjaren jekhavres. E fomani komp-
lekso paterno sikavel maskar le dialektura, anglunes le Sibarimaski
variacijako palal geografijako thaj e migracijako kerde subetnickona
dimenzijako afekto (ELS{k-BENISEK 2020: 418). E mutualno hatjari-
pe maj dur komplikalil kodi, ke sako registeri, so nastig barardjol, le
vorbitori majna sagda pel minoritetonge Siba hasnin. Ritkavo si, kana
le majoritetonge Sibange profesionalnone repertoareske elementura
hasnin andej fomani duma. Kadi $trategija multiplikalil la variacijako
butipe ande sako than thaj ande sako varietato, apal, biakaratosko thaj
automaticka ulavel le vorbitoren jekhavrestar.

Njeve thaj njeve soluciji arakhadjile te sastjaren le kaverfelika re-
gisterengi thaj kodolengi leksikalno absenca, save $aj hasninpe vi pa-
ralelnones jekhavresa. O angluno trendo si kodo, kana le vorbimaske
kethanimata perdal len vorbi anda penge dujtones hasnime $iba: ando
Vlaxo le vlaxicka, andej Bulgarija le bulgaricka, ando Ungro le ungrika
vorbi thaj kade maj dur. Le vorbitora autonomicka hasnin kadi stra-
tegija. O dujto trendo kodo, kana le vorbitora perdal line vorbi hasnin
anda la Europake $iba thaj internacionalizmura hasnin t'asel maj bux-
lones hatjardo kodola sibako varietato thaj le varietatongo numero te
na vazdelpe. Kado ritkavo si vandel maskardialektalno komunikacija,
maj feder tela la Zangla Sibako formazipe kerenles. E trito tendencija la
Indijake rikiti $ol ando fokusi, kana hindicka thaj sanskriticka vorbi
lel unzule - vadj pala soste kodo gindin, ke Indijakej le - thaj kodolen-
ca zumavel te sastjarel kodi leksikalno absenca te na kerdjol e fomani
jekh internacionalizmonca pherdi esperantovicko. E $tarto tendencija,
save maj na ,bidikhimaski’, la fomana $ibake vorbitorengi autonomic-
ka Strategiji mukhel te kerelpe kade, ke ¢i kamel te interferil la Sibake
hasmimaske areni; maj feder kamel te mukhella le patjivala, anglunes
ande familija, maskar njamura kerdja komunikacijake primarickone
inStrumentoske, vatunci lokhes te xasajvel e fomani §ib po agor. Ka-
dala trendura v’andel alavara Saj sikavenpe thaj lase zvorura $aj aven te
dikhas le kaverfelicka Strategiji.

2 Le fomane alavarenge periodura

Zi akanak le fomane alavarengi maj bari bibliografija ando Husi¢
(2019) $aj ginavelpe, so 21 alavara pinzarel anda Ungriko Them. Anda
jekh iskirisarel, ke maskar kodola alavara 4 beaSicka (balajarenge)
alavara si le, thaj feri pala kodo del vorba ,palal beasicka alavara te
zanen kongodi, ke butivar dosales hamisaren le balajaren le fomana
S$ibake komunitetonca, de von vlaxicka vorbin, na fomanes”. Maj fe-
der te dikhas le somnosarde fomane alavara, dicol, ke o trine §ibango
anglicko-francicko-fomano alavari kathar o LusH (2017) bikauzako
si iskirime maskar le Ungrikone Themeske alavara, apal, pala Husi¢
(2019) intregones 16 alavara pinzarasas anda Ungro.

E situacija, pala amaro akanutno Zanipe, butesa maj baxtalij, ke
32 Ungrikone Themeske fomane dialektonge alavara pinzaras, thaj
vekh alavari, so e internacionalno, ,kethanutni” fomani §ib reprezen-
talil. Avral kadala si jekh elektronicko alavari, ande soste 3 dialektura
si reprezentalime maskar le Ungrikone Themeske fomane dialektura,
thaj inke 6 kasave gramatiki pinzaras, saven bare alavarikane kotora
si. Apal, intregones 40 Ungrikone Themeske fomane alavara pinza-
ras. Pala mufi analiza pala lengo publikimaski vrama ande grupon-
de Sutemle. Kadala ginadja thaj iskirimata vi pala kaver aspektura $aj
gruposarenpe, pala mande kerdi Starengi kategorizacija ¢i lel sama pel
tranzicija; mufo gruposaripe, apal, naj eksluzivno thaj musaj avla maj
bare prezicitetosa pale te lasarelpe, de butesa Zutil te hatjarenpe le ati-
tudosko paruvipe karing e fomani §ib thaj karing e fomane alavara
(ROSENBERG 2023a).

2.1 Le fomane alavarengo angluno periodo (1797-1935)

O maj dulmutano manuskripto andal fomane alavara, savo le Ung-
rikone Themeska kodola vramatar aslas pe amende, krujal o 1790-
to bers kerdjilas, unji zvorura po 1797-98-to bers (Bart 2013), kaver
zvorura pel 1780-to berSengo angluno dopa$ (LANDAUER 2016: 34)
$on lesko arakhadjipe. O Szathmary Pap Mihaly (1737-1812) refor-
matickona teologijako profesori anda Kluzi [Kolozsvar] manglas le
Farkas Mihalyes, kon ando kolegiumo Zzi ko philosophica classis res-

las andel 1770-tone bersengo agor thaj e fomani leska daki $ib sas. Le
manuskriptoske intrego cimo sas: Vocabularium Zingarico-Latinum et
Hungaricum quod fieri fecit curiositatis caussa Micael Pap Szathmdri
per Michaelem Farkas, alias Vistai natum Zingarum. Collegii nostri per
aliquot annos civem togatum [Romano-latinicko thaj ungriko alavari,
so anda intereso kerdas o Szathmary Pap Mihdly, o Farkas Mihaly -
alias Vistai - fomane fomesa, kon unji ber$ sas amare kolegiumoske
togatusicko sitjardo]. Intregones 43 iskirime riga si anda kodo central-
no fomano dialekto, savo atunci vorbinas andej Transilvanija. O maj
interesno si kodo, ke feri le informatoreski intro$pekcija $aj ginavelpe.
O Bar1 (2013) zumavipe te del avri le vorbengi lista, de lesko iskiripe
kasave but ginavimaske thaj iskirimaske dosa inkrel, hodj karing ¢isos-
ke zanimaske butja nastig hasnilpe.

Ando 1804-to ber$ jekh Budapestako njevipe, o Patriotisches
Wochenblatt fiir Ungern das vorba palal Csiba Bonifac gvardianesko
alavari, de o Jozsef Seruno hercego kodi iskirindas and’ekh lil, ke ¢i di-
neles avri po agor (HABSBURG-LOTARINGIAT 1888: 299, VON SCHWART-
NER 1809: 156, LANDAUER 2016: 40). Oficijalnones ¢i dine avri ¢i kodo,
de intregones $aj reselpe le Szmodics Janos plebanosesko fomano al-
avari kusa leski gramatika kethanes (Szmobics 1826-27a, 1826-27b),
save anda 1826-to bers aslas pej luma thaj intregones des, ando cent-
ralno fomano dialekto iskirime irki inkrel: gramatika, vorbisarima-
ta thaj fomano-ungriko, ungriko-fomano alavari. Kodolesko jekh
nasulipe pale kodoj - sar vo VEKERDI (2000: 2) iskiril - ke kathar o
Puchmayereski, cexickone Zanareski grammatika, so publikime ando
1821-to bers, but dati las perdal bikomentesko, kade pale feri pala but
konsideracija $aj Zanelpe, savi data reprezentalil kodola vramako cent-
ralno dialekto, so andej Zala vorbinas - thaj savi ni¢i.

Inke maj but alavara Saj Sonpe ande kadi vrama (BALOGH 1876;
WLIsLOCKI 1884; GYORFFY 1885/2011; SZzTOJKA 1886; HORVATH 1917;
SzTANYKOWSZKY 1920-30; CSENKI 1934-35), avral kadala, duj kasave
gramatiki si pinzarde, ande soste si vorbengi liSta save $aj hasninpe
karing e analiza (HABSBURG 1888/2015; MIKLOSIC 1872). Pala zurales
heterogeni materialura si vorba, de kadale metodologiake karakteris-
tiki si le alavaren: (1) le vorbi na, vadj na sagda si andel karakterongo
findo; (2) le kernava 1Sg, vadj ando 3Sg si le, ando presens vadj ando

perfectum; (3) hamisajven le pasnavenge jekhimaske thaj butimaske
formi, sar so hamisajven lenge mursikane le Zuvljikane formanca; (4)
hamisajven le kolokaciji le ca¢e lemmanca; (5) le lemmangi intregona
deklinacijaki paradigma dicol, i.e. le kernavengi akanutni thaj nacili
vrama, le Sernavenge dZenitivno thaj prepozicijako kazura; (6) lenga
ortografijake krisa naj konzistento (palal alavarengo kerdjimaske kon-
diciji thaj palaj akanutni situacija maj but Specifikumonca dikh Bar:
2013: 34-38). Lengi maj vazno karakteristika si kodi, ke deskriptivno
intencijasa iskirindele, o dialektalno konteksto naj opako thaj naj uni-
tarno, le informatorengo numero cefaj, butivar reprezentalin feri jekhe
informatoresko idiolekto.

Kaversar foglalkozinde le alavenge iskiritora le ungricizmonca, ke
ande unji alavara but perdal line vorbi si andaj ungriko $ib, i.e. «élé-
fantosz»® ‘elefanto’ (Vistal FArRkas 1797-98/2013: 131), «oltdrosz»
oltari’ (125), «ajandikosz» ’podarka’ (146), *«rokd» ’vulpa (149),
«tulajdonitinav» ’tulajdonitij’ (147), *«ellenségo» ‘du$mano’ (HoRr-
VATH 1912/2013: 212), *«lepényo» ’lepenji’ (214), *«mdgndsoj» ‘mag-
nasi’ (215), «orszdgo» 'them’ (216), «seprovo» Silava’ (217), «tilalmo»
‘nastipe’ (218), «petroleomo» ’petroleumo’ (SZTANYKOWSZKY 1920-
30/2013: 234), «ndtdrusi» notari’ (232), *«katholikushickoj» katolika-
no’ (232) *«rafindtoj» ’xalo, rafinalto’ (239), andal kavera alavara golo
avri muklele, i.e. SzMoDISs (1826-27a, 1826-27b).

Ande kopcimaste le alavarenca butfelika kritiki si publikime. E
VAGH (1983: 338-339) kodo iskiril, ke “Ci zutil direktno la Sibako si-
tjipe, ba ekstenzivno tabelanca ivande dati del karing jekh potencialno
analiza ando avindipe. La gramatikako perdal dikhipe viekh laikuso-
neske evidencija del, ¢e barvalo thaj komplekso si la kernavengi dekli-
nacija andej fomani $ib. [...] Akarkon, kon milnones kamel te analiza-
lil e Ungrikone Themeske fomengi historija, nastig mukhel avri kadi
butji. O Jézsef Seruno hercego thaj v'o Ponori Thewrewk bares but dati
kide kethane. Hajkam avla maj Zanari, kon kadi intrego butji anda
marksisticko perSpektiva butjarela opre” Vorta jakhenca kadalesa o
TALos (2007: 24-25) butesa maj kriticko pozicija lel opre: ,O Jozsef

* Maskar le «...» somnura iskirij kodole formi, so anda alavara si le pala lengi
ortografija.

Seruno hercego, kas maj feder trubulas le Habsburgoske te phenelpe,
hajkam ¢i na ¢i Zanglas pala kodo but xurde partikularitetura, so po-
tencialnones o Ponori Thewrewk (thaj o Sztojka) »phirade« kethane
ande lesko anav. Andej kenjva si unji bidosale dati, de Catunci nastig
vorbinas pala ¢aci, Sibarimaski butji. O volumo feri kodolenge mol va-
riso, kon erdeklinpe karing le kuriozitetura. Saj das vorba pala kodo,
ke pinzarel le atematicka, Zenos somnosarde, mursikanengo -@- som-
no, pala soste 0 HUTTERER-MEszAROS (1967) ¢i del vorba”

Musaj si avri te phenas vi kodo, ke na sako alavari si meg. O Csenki
14 bersengo sas, kana laspe kethane te iskirisarel le masarikone dia-
lektoske alava ando Ladanji [Piispokladény] peske phralesa kethanes.
Apoj anda kaver gavende opre line materialosa buxljardas peske ala-
venge dunavimata (VEKERDI 2000: 17). Maskar kodola butja, so pala
Csenki Sandor asile palpale, sas inke jekh baro fomano-ungriko alava-
ri, ande soste kodole vorbi kide kethane, so ando Ladanji [Piispokla-
dany], andej Pajiba [Hosszupalyi] thaj kaverthane vorbin. Pala Karacs
Ferenc Muzeumosko brigizipe aba naj meg, xasajlas, Cordeles (BARrI
2013: 243). Ande Bart (2013) avri das kodole vorbi, so ande la Pajiba-
ko Fomano pero iskirinde opre, de unji alava anda Pallas Leksikones-
ki aneksa line perdal. Nastig bistras ¢i kodola Zanarkinjako, la Fehér
Ildikévako komento, kon opre butjardas le Csenki phralenge butja, ke
andal Csenki Sandoreske irki but riga avri Sinde bricoske pengevasa,
apal, vianda kodola hijanjzil varisode, so asile.

Si te phenas, ke vi maskar le Kazinczy Ferenceske, le ungrikona
$§ibako thaj ungrikona literaturako bare manuseske manuskriptura
asilas jekh dunavipe 86 vorbenca, so krujal e Sephalma [Széphalom]
kidas kethane, de kado varietato na anda kodo dialekto avile, so ando
Ungro vorbinenas, maj feder kathar le servika fom andaj Slovakija.
Kado varietato ando akanutni Ungriko Them ¢i avilas angle (VEKERDI
2000: 17).

2.2 Le fomane alavarengo maj profesionalno periodo (1967-1984)

Le Csenki phralenge $ibarimaske butja jekh njevone peridosko anglu-
ne somnoske $aj avel, ke lengi profesija maj bari $aj avilino pel Sibari-

masko than, o Csenki Sdndor te na merel sar sovjekticko marimasko
prizoneri ando 1945. Tranda thaj duj bersenca pala lengo alavari, ando
1967-to bers dine avri le anglune kasave tele iskirimaski gramatika, so
jekh caci, deskriptivno alaniza jekh konkretnone fomane dialektoske
ando Ungriko Them (HUTTERER-MESzAROS 1967). Pala anglune ala-
va o iskiripe le Mészaros Gyorgyeski grammatikako zumavipe si, so
o Hutterer Miklés formalindas sistematickona grammatikake. Ci is-
kirinde pala sintakso, pala kadi tema jekh kaver monografija kerdijlas
(dikh VEkKERDI-MEszAROs 1974). Bikodolesko te kerav maj precizno
alaniza, vazno te las sama pe kodo, ke la grammatika but dos si thaj
maskar le dati na feri lovaricka, thaj na feri vlaxicka fomane elemen-
tura Saj rakhenpe. O iskiripe kusa kodole but dos$ Zi adjes fundutnona
referencijako zvoro si, apal, butivar si lase informacijange thaj teve-
deSonge primaricko zvoro andel kaverzZenendar kerde Zanimaske bu-
tja. Jekh kaver butji (MEszARros 1980) pel sintenge dialektura koncent-
ralil, fontosa informaciji del, ba ungrikona fundoske transkripcijasa
iskirindas, thaj e ungriko ortografija naj dosta karing le sintenge Spe-
cifika redukalime vokalonge thaj diftongongi reprezentacija, thaj vo
stresosko somnosaripe intregones hijanjzil andaj volumo.

La fomana Sibaki vazno thaj kontroverzo figura sas ande kado pe-
riodo o VEKERDI J6zsef, kon but fontosa butja muklas palal, maskar len-
de si 0 angluno centralnona fomanaki deskriptivno gramatika (1981),
jekh butdialektalno alavari (1983), thaj jekh vendickone (keserisi) dia-
lektosko deskripcija (1984). Le Vekerdiske Zanimasko butjaripe buti-
var etnickona thaj gramatikaki prekoncepcijasa si pherdo, anda soste
leske butja na unjivar maj palpale asen ande la fomologijako diskurzo,
maj feder maskar le fomane iskiritora, kon sikle si le avri te mukhen
leske iskirimata. Si te phenelpe vi kodo, ke lesko multidialektalno ala-
vari jive si fundutno butji, le volumos $ematicko thaj bisistematicka
iskirime gramatikake thaj etimologijake informaciji si. Pala TALos
(2007: 66) $aj zanelpe kodo, ke o Vekerdi na le fomane dialektongo
kethanutne karakteristiki, maj feder lenge diferenciji kamlas sikavel
maj bares sar si le. “Sama te las vi kodo, ke ando Ungro star maj bare
dialektonge grupongo - njamcicko fomano, ungriko fomano, vendic-
ko fomano thaj kaverfelo vlaxicko fomano - maladjimasko than si,
le diferenciji ¢aces dikhadjon. De leska metodologijako kado aspek-

to umbrarel kodo fakto, ke le njamcicka thaj vendicka fom maj feder
izolalime cine dialektura reprezentalin, le fomenge (te naj ungriko
vadj vlaxico si lenga daki $ib) 99% varisavo vlaxicko fomano dialekto
hasnin” V’atunci vio Télos pinzarel, ke le Vekerdiske etimologijake re-
ferenciji butivar naj precizni thaj dos inkren, leski butji informativno,
lingvistikaki butji, savesko than nastig tordjarel kasave vorbenge listi,
so le laikusone ginavarenge si iskirime (i.e. CHOLI DAROCZI-FEYER
1984, RosTAs-FARRAS-KaRrsa1 1991). Kade o VEKERDI (1983) alavari
thaj kodolesko maj paluno avri dipe (2000) jokharsa si hasnoso thaj
xolji kerdo zvoro pala kavere Zanimaske butja.

Le maj dulmutane dunavimata paruvenpe le anglune alavarenge
maj kompletime verziji, thaj vel zurales cefa disponibilni korpusa li-
nepe te butjaren opre. Ando maj profesionalno periodo kodolestar si
kaver kathar o angluno, ke vi profesionalni manusa linepe te keren
butji andej fomani leksikologija. Kadale atributura si le alavaren: (1)
le vorbi andel karakterongo findo si le iskirime; (2) le kernavengi for-
ma ando presens si le; (3) le pasnavengi e mursikani forma si dini
sakanak; (4) kolokacija naj andre (ekcepcijasa VEKERDI 1983); (5) le
vorbengi deklinacijaki paradigma te si somnosardi, atunci ande’kh
gramatikako kotor si iskirime; (6) lenga ortografijake krisa konzisten-
tij le. Saj phenelpe, ke maj feder zan karing le alavarenge iskirimaske
generalni reguli.

Nastig phenelpe, ke le maj profesionalno perodo pesa andino
kodole dulmutane dunavimatongi substitucija, pe soste akanak sar
kurioziteto Saj vorbinas, kodole butjanca, so perfektnoj anda sakone
aspektoste thaj zanimaske manusa kerdele kvalifikacijasa thaj lasa
kompetencijasa. Cisar ¢i kamos kasavo kipo te farboj, sar tavilino
maskar 1967 thaj 2000 le fomana alavarengi, vadj le intregone fomane
Sibarimaski somnakuni vrama. C’avla caco te das kodi sugestija, ke ka-
dala vramako periodo kade trubulas te sikavelpe andre sar varisosko
fomana Sibako Belle Epoque, maj feder kodo $aj lelpe sama, ke le maj
dulmutane amatorikane dunavimatongo than le maj sistematickone
zanimaski butji thaj le datengo dunavipe asilas. Le datengo maj baro
kotor, kodole doSenca kethanes, so si ande lende, maj fundome dicon,
thaj telal datengo proceso thaj tela publikipe butjarenas vi profesio-
nalni manusa, kade o nivelo ¢acikanes maj uco kerdjilas. Le maj fon-

tosa butja ande kadi vrama kerdijle thaj v’akanak pe kadala $aj samitij.
Anda kadi tendencija avri vazdjol o NApAy (1983), so vi kodolesko 77
rigengo inkripe, dikhindos vi kodoleska realizacijako nivelo o maj sla-
boj maskar le 40 alavara thaj ,drabarel” le avinde perodonge problemi.

2.3 Le fomane alavarengo preskriptivno periodo (1984-1998)

Te dikhas le alavara kathar le 1984-to bers, $aj gindis, ke variso kaver
kerdjol, thaj le alavara sa maj feder linepe te cirden jekhavresa. Misto
te hatjarelpe kadi fenomena, dikhas so iskiril o TALos (2007: 15-16)
palal CHOLI DAROCZI-FEYER (1984) alavarengo arakhadjipe:

La kenjvoraki historija pherdi si avanturasa. Anglunes o Szegé
LaszI6 filtrime avri iskirindas pel ceduli le HUTTERER-MESZA-
ROS grammatikako alavari (1967: 68-99), so avri buxljardas peske
dunavimatonca - pala soste ame ¢i Zanas but, de ertekesonenge
$aj gindinasle. Kado fundutno materialo jekh Einwort-Worter-
buch sas, bipeldake mondatongo (o originalo kodo sas). Rucime
le iskiripe pel ceduli, perdal das e intrego butji le Feyér Leventes-
ke, kon pasa peste linos peske vortakos sar iskirimasko partneri
ando 1984-to bers cino alavari kerdas anda lende. O partneri, o
Choli Dardczi Jozsef, maj dur passolindas o manuskripto - Sajke
bikindasles le Rostas-Farkas Gyorgyeske thaj le Karsai Ervines-
ke, kon maj palal le alavarofeske cace iskiritorenge deklaralin-
depe. Le duj alavara pe udjankodole rikiti zal palpale — sar avri
phendas o Feyér Levente -, kado anda kodo dicol, ke o savo alav
avri muklaspe tela gepelesi* (thaj telal cedulango lapozasi) thaj
anda kado hijanjzil udjankadi vorba v’anda lengo klono (klonu-
ra). E ginadji andel Szeg6veski normalizalime ortografija® del le
fomane vorbi, apal, ¢i somnosarel el vokalongo lungipe, ¢el vor-

* Ando DarOCzI-FEYER (1984: 49) somnosardoj o Savo alav.

> O Talos misto phenel, ke cel vokalongo lungipe, cel vorbengo streso naj
somnosarde ando DArRGCzI-FEYER (1984), de o alavari na palal SzegGveski
ortografija zal, kaj so {chx, dzh, y} grafemi si le /tf, d&s, j/ glasongi iskirindi
reprezentacija.

bengo streso. Tela mufi lektorikani butji dem unji reguli karing
kadala te nacaras kadi absenca thaj o alavari tavel hasnimasko
varisar. Nastig hasnilpe ¢i pasa prakticki, ¢i pasa zanimaski (Siba-
rimaski) butja, sar so $ibarimasko zvoro vakanak maj hasnosoj
o VEKERDI (1983), so kasavo nasuli, ke anda kodoleske xoxamne
dati maj but sar 54 rigengi Zanimaski hertija birindem t’iskirij
(dikh TAvos 1999).

Maskar le alavarengo materialura linepe te dicon unji dialektizmura,
i.e. «abav» ~ «bijav» (CHOLI DAROCZI-FEYER 1984: 11,15 < T 11920
vivaham), «azhutil» ~ «zhutil» (1984: 13, 57 < vl. ajutd < lat. adjutare).
Le ungricizmura sa maj feder kerdjon telal reprezentalime, apal, naj
andre iskirime kasave fundutne vorbi, sar usil (< ung. uszik), fontoso
(< ung. fontos), hasnoso (< ung. hasznos), Sajto (< ung. sajt), zavaril (<
ung. zavar) thaj kade maj dur, de ¢i kaver perdal line vorbi ¢i rakhas pe
lende kasave denotacijasa, saven naj ungriko rikita.

E deskriptivno dikhipe paruvelpe la preskripcijasa, le alavara neo-
logizmonca zumaven maj pase tanen karing la Europake kaver $iba,
kade linepe opre te zerin vel internacionalizmura, te n'avel e fomani $ib
limitime. O NADASDY (2006) kade definialil la $ibako limitura, ke “naj
formalime alavengi baza la opruna kulturake thanen, palal zakonoske,
zanimaske, texnikake pusimata nastig vorbilpe, hajkam naj iskirime
kultura”. Le alavara kado kamen te paruven perdal line maskarthe-
mutne alavenca, i.e. «diploma» (RosTAs-FARkas-Karsar 1991: 157),
«adreso» (15), «instrumento» (53), «klasso» (61), «literatura» (70),
«vizitacija» (123), «zhurnalo» (128), «oficialno» (83). Ando maj pa-
luno alavari le editora le A somnosa somnosarde kadal. Udjankadalesa
somnosarimasa si alava andal kaver, maj feder Vlaxickone Themeske
fomane dialektura, i.e. «beato» (23) (< vl. baidt), «pishkeri» (88) (< vl.
peschir), «polorija» (90) (< vl. paldrie), «chernyila» (32) (< vl. cerne-
ala), «levarka» (70) (< tel. njam. Levark), de vlanda kaver, unjivar anda
centralno (Fomungro) fomani, i.e. «sviri» (108) (< gr. opup( sfyri), vadj
anda iskirime zvorura ginade alavenca zumaven te buxljaren le alaven-
girezerva, i.e. «karavdi» (58) (< gr. kapapida karavida cf. MIKLOSICH
1872; VEKERDI 2000: 83), «skafidi» ‘asztal’ (ROSTAs-FARKAS-KARSAI

1991: 105) (< gr. oxagidt skafidi cino balaji’ cf. BORETZKY-IGLA 1994:
261, 337). E «karavdi» lemma vi kodo sikavel, ke kodole lemmi, so o
T somnosa si somnosarde ando VEKERDI (2000) alavari, bisomnoske
line perdal thaj ¢i somnosarde, ke e lemma naj, vadj unjivar si ande
sakone djesesko hasnalato.

Ande kadi vrama zerin opre anglunes kasave leksemi, save indicka
unzulipe sile, i.e. *«rang» ’szin’ (RosTAs-FarRkas—KaRrsA1 1991: 98) (<
hin. @1 rang < san. I ranga), *«kudalo» ’asé’ (65) (< hin. g kudal <
$au. pra. +95d kuddala < san. g kuddala, cf. T 3286). Na feri ando
Ungro Zan perdal hindicka alava andel fomane alavara, inke vando
HUBSCHMANNOVA et al. (1991) unjivar $aj rakhenpe, i.e. *«bindi» "te¢-
ka’ (80) (< hin. f&g bindu < san. fa=g bindu). Bute alavenca si varisosko
gindo, i.e. *«pervata» ’kelet’ (RosTAs-FARkas-KaRsar 1991: 87) (<
hin./san. gaf@R parvottar, parvottara < cf. hin. 9 purv oriento’ + IW
uttar ‘nordo’), *«paraj» ‘ajandék’ (85) (cf. hin. ¥eg pradeéya, hin. IwER
upahara, ben. 3NN pradana). Unjivar vi kodole vorbi si perdal line,
savengi rikita po agor naj e sanskriticko, vadj e hindicko $ib, de vandej
hindicko $aj rakhenpe, i.e. *«divano» ’sz6’ (ROSTAs-FARKAS-KARSAI
1991: 37) (< hin. &M divan < far. g5 divdn, de andre si majna andel
maj but $iba andej Europa, cf. ung. divdn ’poemango dunavipe’).

2.4 Le fomane alavarengo akanutno periodo (kathar le 2000-ci
bersa)

Kodole alavari Sonpe ande kadi vrama, save pala 2000-to ber$ dine
avri thaj vi kanak so iskirisarav mufi Zanimaski butji, $aj kinenpe pel
ginadjengo foro, andel antikvariji, biblioteki, vadj po interneto $aj rak-
henpe (Karsar-Sztojké 2000, SzaB6 2000, Sztojkd 2002a, 2002b;
2008; RomLex 2000-2009, Papp 2008, 2015, 2019; COURTHIADE 2009;
JaNURIK 2010, Davies-MATE 2013, 2015, 2019, 2020, 2022; JAKAB
2021 thaj kade maj dur). Le maj but alavara cirden jekhavresa, de po
agor, majna sa alavara po RosTAs-FARkas-KaRsA1 (1991) alavari Zan
palpale, de kathar le 2000-ci bersa avri dine alavara sa maj but interna-
cionalizmura linepe t’inkren, i.e. *«fotografil» *tényképez’ (Parp 2008:
46), *«kulturno» ’kulturdlis’ (76), *«metalo» 'fém’ (88), *«teatrovo»

szinhdz’ (SzTojkd 2002a: 280), «proporcija» ‘arany’ (218), *«inshtitu-
cija» "intézet’ (JakaB 2021°), *«koridoro» "folyosd’ thaj kade maj dur.

Andel fomane alavarengo akanutno periodo aven andre pasal mas-
karthemutne ekspresiji butesa maj but hindicka thaj sanskriticka vorbi
andel alavara, butivar umbrales, i.e. *«tufano» ’vihar’ (Papp 2008: 142)
(<@ tifan < Kl. far ossb tiafan < ara. oBsb tifan), *«bazha» "hangszer’
(21) (< hin. smT baja ‘instrumento, banda’ < Sau. pra. $EE vajja < san.
arg vadya), *«chinch» ‘cs6r’ (34) (< hin. 99 coric < $au. pra. dd camcu <
drav. thaj cf. tam. G&Fmessr(h) contu), de nastig Zanelpe, so indukalindas
o /&g/ ~ /3/,thaj o /o/ - /i/ kerdjipe; ¢acikanes solduj dosalej le. Ando
Szrojk6 (2002a, 2002b) thaj ando Jakas (2021) alavari maj but hin-
dicka neologizmura Saj rakhenpe, sar kodole vorbi, sos kaver rikita
si, ke le hindickona rikitake alavaki proporcija maj but sar 53% (dikh
ROSENBERG 2023b), i.e. *«zhatazhat» ’kozlekedés’ (SzTojkd 2002a:
321) (< san./hin. gqm@E yatayata, yatayat 'transportacija, miskipe’),
*«sankraman» fertézés’ (244) (< hin./san. a1 sankraman, samk-
ramana), *«lakvamarnol» 'megbénul’ (154) (< hin. wear ara lakava
marana 'paralizil’ < ar. 3,8 lagwa "facaki paraliza, lat. FACIALIS PARESIS’
+ san. ARAR marayati ‘marel’), *«mora» "kanyar’ (178) (< hin. #is mor
’kanjari’ < #ig mornd "bandjarel, boldel’ < $au. pra. 83 modadi < san.
wefd motati).

Trubul te phenas, ke le Jakas (2021) alavaresa na feri e hijanjzime
editurake dati, printimasko kher thaj le rigango numero si e proble-
ma, de kaver maj phare gindura aven opre. Varikon perdal te dikhel
e ginadji, $aj lel sama pe kodo, ke kaverdata aba ginadela kavere iski-
ritorestar, ke o inkripe majna precizno udjankasavoj sar le SzTojx6
(2002a, 2002b) alavara. Saj dikhelpe, ke na feri le lemmangi rezerva si
99% kethanutni, de anda solduj alavara udjankodole vorbi hijanjzin,
i.e. le generalnones pinzarde cuda, ¢udato alava naj le andre iskirime,
ande lengo than o bipinzardo hindizmo *«anok» somnosarelpe. Zura-
les but phenel pala kadala alavara thaj vi pala DaviEs-MATE (2013,
2015, 2019, 2020, 2022), ke ande sa alavara naj andre o more, savi vor-

® Anda JakaB (2021) pala kodi ¢i $uvav andre preciznone citacijasa, ke le ala-

vares na feri editura thaj naj printimasko kher naj, de ¢el rigango numero naj
somnosarde.

ba na feri andej fomana $ibaki komunikacija si but hasnime, de kadi
fomani vorba e maj pinzardij vi maskar le gaze sar e jekh maskar le
maj emblematicka fomane vorbi, vatunci, ke direktno, vadj indirek-
tno grekicko unzulipe si lo (cf. alb. more, blg. mope mdre, srb. more
Mope, po agor < gre. Uwpé moré,,. dilo!” < kl. gre. pwpds mords dilo,
cf. ;T mard 'u.k’), de perdal line dosales o «murkh» alav la ungrikona
’balga’ denotacijasa (ROSENBERG 2023c: 239-245). Le maj but nasu-
les iskirime formi, save ungrikone diakritikone somnosa si somnosar-
de udjankasavej, i.e. *«absztrahdlil», *«organizdcia», *«deklardcija»,
*«centrdlisho-o-i», *«gilyabel», *«galérija», *«tréningo», *«detondci-
ja»; e iskiritorica kaj sako njevo karaktero unji alava laspe te lasarel,
kade na o dosale *«afgdno», *«anandso» formi (SzTojk6 2002a), te na
*«afgano», *«ananaso» (Jaxas 2021) si kopisarde, apoj $aj ke rucindas
e butji thaj ¢i lasardas maj dur le kaver alava. Saj avel, ke pala nasul ge-
pelesi si {n} -~ {m} kerdjipe ando *«anvesamarel» (SzTojK6 2002a: 21)
(< hin. swawor #=1 anvesan karna “kutatil’) alava ande solduj alavara,
de udjankasavo dos si andel *«zahazaripesko» (315) ~ *«zhahazaripe»
(319) alava (< hin. Sfers jahaz "bero’ < far. 54 jahdz < ar. ;4> jahaz),
kajso le v'io angluno /z/ thaj vio /3/ dosale si, ke e hindicko pronuncija
[dgo.ha:dz] ~ [dgo.hdxz] si, thaj feri ando ass. GRS zahaz si angluno
/z/, kaverthane nici, cf. ben. QIRIG jahaj, gudz. % EL% jahaj, mar. Sgrt
jahaj, pan. HJ™ jahaz, od. KILIW jahdja. Ando *«sahgh» (< hin. &9
sangh < san. 49 samgha) alav o {h} karaktero dosaloj, de andej fomani
§ib ¢atunci naj /gf/ glaso thaj o /h/ pel Sernavengo agor feri unjivar $aj
aSel thaj feri andel dialektizmufa, i.e. baxt > bax > bah, de andej dekli-
nacija vatunci somnosarenpe la leksemaki ¢acikani, intrego forma (i.e.
baxtalo, baxtjasa thaj kade maj dur).

Kodo proceso, tela soste andaj hindicko thaj sanskriticko $ib un-
zule line alava andre den andel fomane alavara, maj but sar Staranda
bersengoj. Kado dikhimasko punkto, so $aj buSol hindisticko-sanskrit-
isticko $kola, andel fomane alavarengo trito, preskriptivho periodo
kerdjilas dikhimaski thaj ando Starto periodo reslas pesko maksimu-
mo. Pel hijanjzime profesionalni registera thaj pe kodolenge leksikalne
$usipe Sinavel solucija kaverfelikone metodologijanca ande’kh kasavo
krujo, so vi palaj $ib thaj vi palaj societato butesa heterogenoj. Sina-
vel vi kodo, ke le vorbitora maj misto Saj hatjaren jekhavres thaj maj

feder Saj inkren pengi $ib, de kadala Skolaki reprezentara ¢i harmoni-
zalinde pengi butji ¢andel thema, de Cavral. La intregona leksikake
materialo perdal dikhindos opre zeril, ke le iskiritoren thaj le editoren
naj hindickona, ¢i sanskritickona $ibaki kompetencija thaj na feri le
devanagari iskirimaski sistema ¢i pinzaren, de pala la hindickona
transliteracijako avri ginavipe but-but dosa kerde. Trubul te phenelpe
avri vi kodo, ke kasave but problemi si vel alavarenge na hindickona
rikitake alavenca, hodj le iskiritorengi fomana Sibaki kompetencija naj
biztoSo. De anda kodo, ke le iskiritoren naj hindickona, ¢i sanskritick-
ona Sibako Zanipe, le alavarenca fundutne thaj phare problemi si, i.e. ¢i
line sama pe la fomana fonologijake reguli, cel alavengi morfologijaki
sistema, ¢i somnosarde le vokalongo lungipe thaj le stregongo than,
kade le vorbengo ,laso” avri phenipe nastig pinzardo, de ando tektso
vi le nasules gepelime datongo numero ucoj. Le perdal line vorbi bu-
tivar na ande originalnona denotacijasa linepe te hasnin thaj gener-
alnones ¢i foglalkozinde le alavenga denotacijasa thaj la denotacijaka
usalinasa. But Sela duplikalime vorbi si bikauzake ande kadale alavara,
so biertelmosko keren le neologizmura, de ¢i foglalkozinde cel tabu-
vikane alavenca, so maj pharo societatosko thaj kulturako bipinzaripe
somnosarel. Le hindickone thaj sanskritickone unzulimatongo nume-
ro pe alavareste pe alavareste kaver si: unjivar feri cirka 1-2% $aj avel
(RosTAs-Farkas-Karsa1 2001; Parp 2008, 2015, 2019), ando DavIEs—
MATE (2013, 2015, 2019, 2020, 2022) alavari cirka 12% si, de si kasave
alavara, ande soste maj buti, sar le lemmangi rezervako dopas (Szro-
JKO 2002a, 2002b, 2008; JakaB 2021) (pala maj buteste ande kadi tema
dikh ROSENBERG 2023c).

Si te las sama pel COURTHIADE (2009) alavari, sos ando Ungriko
Them si editura, de na sar ungriko alavari Saj phenelpe, ke leski $ib
na ando Ungriko Them vorbime dialektura fundolpe, ba jekh stan-
dardutnona Sibako varietato, ,e internacionalno kethanutni” fomani
$ib reprezentalil, so o Courthiade kerdas, thaj saves feri jekh cefa si
kethanutno kotor kodola Sibake varietatonca, so ando Ungriko Them
vorbin. O alavari le kathar Courthiade kerda ortografijasa si iskirime,
ande soste si morfografura {q ¢ 6}, palatalizacijake vokalura {a ¢1 06 u},
stresoske vokalura {a €10 u}, thaj maskarutne vokalura {4 €16 i} (pala
maj but informaciji dikh ROSENBERG 2021, 2022).

3 Le akanutne alavarengi kategorizacija

Andel 2000-ci bersa na feri le alavarengo andrune inkripe kerdjol
kaver, de vel alavarengo cimo paruvelpe. Sovvar kéziszétdr [vastesko
alavari] (dikh Sztojxé 2002a, 2002b; Paprp 2008, 2015, 2019; JAKAB
2021), jokhar pale nagyszotdr [baro alavari] si andel kenjvango cimo
(dikh SzTojk6 2008). Ko paluno, duje dromengo alavari aba vi pe
kodo trubul te las amenge aminti, ke lenga rigako numero maj cefaj
(303), sar le maj dulmutane duj ginadjango jekh (400 thaj 326), de maj
baro lemmangi rezerva Sinavelpe.

Ando SzTojk6 (2002) le lemmango numero sogodesa kethanes
10 672, de o ¢aco numero butesa maj cefaj kadalestar. Karing e lem-
ma na numa jekh denotacija te si kopc¢ime, sako kaver denotacija sar
duplikacija si andre iskirime, kade i.e. o «brechinari» ‘nadragszij, ov,
szij, derékszij, gatyamadzag’ panzvar si iskirime ando alavaro anda
kodo, ke but sinonimi siles andej ungriko $ib; udjankade o «dikhel»
’lat, meglat, megnéz, néz’ Starvar $aj ginavelpe thaj kade maj dur. Anda
kodo, ke but ortografijake thaj printimaske dosa si le alavares, nastig
phenelpe konkretno numero, de cirka 2000 rekurzivnona valofasa $aj
samolinas. Sar lemma si andre kasave genitivni kethane Sute formi,
save bikauzake sile maskar le lemmangi rezerva, i.e. «le statoski kassa»
‘allampénztar), «la phuvako reformo» *foldreform’ (cirka 850 alava) thaj
butfelikona dialektizmura, saven naj semantikaki diferencija, i.e. «xiv»
~ «xuv» ’lyuk’ (cirka 50 alava) thaj kade maj dur. Pasa kadala si cirka
20 kasave kolokaciji, so sar lemma iskirinde, i.e. «muk te dikhav!», thaj
200 kasave kernava, saven -sar- infikso si, de vi lengi fundutni forma
andrej le ando alavari thaj ¢isoske denotacijaki diferencija naj maskar
lende. Kade le lemmango ¢acikane numero cirka 7500 Saj avel.

O Papp (2008) alavari 5370 korkoruno lemma sikavel opre, de
anda kadala cirka 202 genitivnona kethane Sute formi si, save bika-
uzakej le thaj 157 si kodole kernavengo numero, so -sar- infiksosa si
iskirime. Le dialektalnone variantongo numero cirka 30, thaj inke si
cirka 70 kasave ekspresiji, so kolokacija si, ba naj lemma, i.e. «phan-
dav andre o vudar!», kade o cacikane lemmangi rezerva cirka 4900
elementura si.

Misto $aj dikhas, ke ando SzTojxk6 (2002a) cirka 7500 lemmi si,
ando PAPP (2008) cirka 5370 si, save inke maj but si le, sar le 2147, so
si ando VIsTAI FARKAS (1797-1798), vadj sar o 1045, so si ando CSENKI
(1934-1935). Vi kodo dicol, ke le fomane alavara feri ande pengo anav
sile vasteske, vadj bare alavara, pala lenge lemmangi ¢aci rezerva (dikh
o 1-no kipo), ¢acikanes ¢i la posotjako alavareske, ¢el dfomarengo al-
avareske kriterijanca ¢i maladjon. O CHOLI DAROCZI-FEYER (1984)
alavari cino si ande lesko cimo, de ¢i kade ¢i maladjol le cine alavareske
kriterijanca, pala kadi vi kodo dikhas, ke le anglune pinzarde alavares
284-esa maj but lemmi si, sar kodole CHOLI DAROCZI-FEYER (1984)
alavares, so cirka 200 berSenca maj palal dine avri.

Alavarengi kategorizacija pala rezervako baripe Rezervako baripe ande panZ fomane alavara

bare alavara
> 70 mijji

Sztojké
(2002a)

vasteske alavara
=~ 30-50 mijji

Papp
(2008)

Vistai Farkas
(1797-1798)

sitjimaske alavara
~ 25 mijji

Choli Daréczi-
Feyér (1994)

cine alavara
=~ 20-22 mijji

dromarenge/
posotjake alavara
=~ 10-20 mijji

Csenki
BN Minimumo (1934)
B Maksimumo

0 20000 40000 60000 80000 0 2000 4000 6000 8000

I-no kipo: Panz fomane alavara thaj le alavarengi kategoriji pala lemmangi
rezervako baripe

4 Palune alava

Tela Ungrikone Themeske fomane alaverenge 226-e bersengi histo-
rija but paruvimata $aj dikhelpe. Andel alavarengo angluno periodo

(1797-1935) le alava na ande sako alavari si andel karakterongo findo,
deklinalime formi si somnosarde, la ortografijake reguli naj konzisten-
to ¢ande’kh iskiripe, le informatorengo numero limitimej thaj butivar
na kodo iskirindas tele le alava, kon fomanes Zanglino. Le lemmangi
rezerva unjivar but ungricizmura inkrelpe, unjivar pale intregones avri
mukle kodola vorbi, saven ungriko rikita si. Ando maj profesionalno
periodo (1967-1984) vi zZangle manusa linepe te keren butji andej fo-
mani leksikologija, le iskiritora pale cirden karing le modernone alava-
rengi iskirimaske thaj ortografijake reguli. Ando preskriptivno perio-
do (1984-1998) o preskriptivno dikhipe ustjavel andel deskriptivhone
dikhimasko than. Le maj but alavara palaj Dardczi-Feyér ortografija
zan thaj opre butjaren unji andal dulmutane dunavimata, thaj sa maj
but neologizmonca zumaven maj pase tanen karing la Europake kaver
$iba. Kadale njeve alava andej Skola thaj andel kaver instituciji sa aven
andej fomani $ib thaj aba $aj Sunenpe ande sakone djeseski komuni-
kacija. Andel fomane alavarengo akanutno periodo (kathar le 2000-ci
bersa) maj dur barol le internacionalizmongo butipe, sar andre aven
biprofesionalno le sanskritickona thaj hindickona rikitake alava, thaj
akanak le hindizmongo thaj sanskritizmongo butipe si o maj baro. Le
alavarengo nivelo butesa maj tele Zal, kathar o maskarutno periodo
line perdal vi doSale alava, dosales, vadj zorasa kerde formi thaj nasul
denotaciji pa alavareste pe alavareste. Le alavara feri maj but hertija
zanen opre te sikaven peske xoxamnes buxljarde lemmanga rezervasa,
de lenge zorasa deklinalime alava na e ¢aci fomani vorba sikaven. Saj
dikhas, ¢i jekh nastig maladjol ¢i la posotjako alavareske, ¢el dfoma-
rengo alavareske kriterijanca, pala vasteske thaj bare alavara ¢i naj vor-
ba. Maj baro gindo si kodo, ke zi adjes nastig vorbinas palal ¢ace ala-
vara, feri palal vorbenge listi, ku but doSenca kethanes. Le alavarenge
iskiritora sa maj cefa Zan te keren — phenas avri, ¢i na ¢i keren - ¢adi,
sistematicko dunavipe andel fomane kethanimata, najle profesionalno
$ibarimasko, filologijako — Devla ferisar — alavarenge iskirimasko Za-
nipe, butivar ¢ina ¢i pinzaren la fomana Sibake fundura. Kadal faktora
ingren kaj kodo, ke Zadjes ¢i kerdjilas ¢aco, uce nivelosko, profesional-
no fomano alavari.

Skurcimata

alb.
ar.
ass.
ben.
cf.
blg.
drav.
far.
gudz.
gre.
hin.
ie.
Kkl.
lat.
mar.
od.
pan.
san.
Sau. pra.
srb.
T

tel. njam.
ung.
vl.

Kommento

albanicko

arabicko

assamicko

bengalicko

confer (< latinicka ‘dikh kethane’)
bulgaricko

dravidicko

farsicko

gudzaraticko

grekicko

hindicko

id est (< latinicka "kodo si’).
klasicko

latinicko

maraticko

odijicko

pandzabicko

sanskriticko

Saurasenicko prakriticko
serbicko

Turner (1969-1985) (dikh andej LITERATURA)
teluno njamcicko

ungriko

vlaxicko

O kipo ando iskiripe si kerdo pel Python 3.12.2 programoski $ib
thaj la matplotlib 3.8.2 vizualizacijaki librarijasa (dikh HUNTER
2007 andej literatura). Najisarav o zutipe la Berki Esztereske (Amuri-
ta Ser-Gil Kulturako Centro, Budapesta) thaj la Dr. Négyesi Mériake
(ELTE-BTK, Budapesta), so dinema karing mufe Zanimasko iskiripe.



Rosenberg Matyas

(¥861 2AVIHLINOD))
elye180)10 TuBWOY
OU[BUOIDRUIAU]

(661 XO0ONVH)
eoue(oeLIeA lUn

©JOQRJ[V Xe[A-Ued

(7861 vgAa]
—1ZDQ¥V(] ) BI9qRJ[Y
D{SawaY I, suoyridun)

o[zseT 03az§ eed
O)JUEBLIEA DYe}2qeJ[e
D{S9$19q dU0)-T/6T 9T

ese(1oByyIpow
euoyLISun ejoqeye
D{$3819q dU0)-TL6T 9T

ejoqeje
Dys0sa13uoy] ouewIoy
0Y[$9513q dU0)-T/L6T

(€207 D¥aANESOY )
BJoqej[e DisewIues
TUINUWAY)ILSeIN

(e

d,0

3(3)

dz

ch

chx

chh

dz

dz

dzh

& q

k, q

ly

j

ny

42

VdI

[a]

[a]

[=]
[b]
[ts]

(4]

[t"]

[d]

(dz]
[ds]
[e]
[f]

(]
(h]
[x]
[i]
[i]

[j]
[k]

(k"]

(4]

(m]

[n]




43

(¥861 2aAVIHLINOD))
elye130310 ruewoy
OU[BUOIORULIU]

(s661
MOOONVH ) BoUB(ToRLIRA

1{un e)oqe)]y Xe[A-Ueq

(861 ¥gAa]
—1ZDQuV(J ) elaqeI[y
DISoWaY ], suoyudun

o[zsg’] 989z
e[ed ojueLIeA DeaqER)[R
D[$a$19q AUO}-TL6T 2T

ese(peyIpour
euoyLISun ejaqeye
D[S9$19q AUOI-T/6T 2T

RISOENE
D{s0S2I3UOY] OUBWOY

0X[$3519q dU0}-T/L6T

(£20T 5¥gANISOY )
©)OqR)[e D{SewIuez
TUNUIDY}IBYSeIA

ph

T

S, ¢

£,6(8)

I, rr, rh,
gh

tj, ty, €,
198

sh

th

ty

{j

zh

VdI

[o]
[o]

[p]

[p*]

[r]

[tl,

[
ik

[r

[r]
[s]

1)

[¢]
[t]

[t]

[c]
[u]
[yl
[v]
[v]
[z]

[3]
[z]

Kommento

! Andej Internacionalno Romani Ortografija (Courthiade Script [CSc]) but

kasave elementura si, save nastig dikhenpe ande’kh komparacijaki tabula (pala

maj but informaciji dikh COURTHIADE 1984, 2009; ROSENBERG 2021, 2022).

